ურთიერთთანამშრომლობის მემორანდუმი 
სსიპ - იუსტიციის სახლში  პროექტის  საჯარო სივრცე C ჰეპატიტის ელიმინაციისათვის განხორციელებასთან დაკავშირებით

თბილისი                                                                                                       ---  ოქტომბერი, 2017 წელი

ერთი მხრივ, სსიპ - ლ.საყვარელიძის სახელობის დაავადებათა კონრტოლისა და საზოგადოებრივი ჯანმრთელობის ეროვნული ცენტრი (შემდგომში - ცენტრი), წარმოდგენილი მისი --------- სახით და  მეორე მხრივ, საქართველოს იუსტიციის სამინისტროს მმართველობის სფეროში მოქმედი საჯარო სამართლის იურიდიული პირი - იუსტიციის სახლი (შემდგომში - იუსტიციის სახლი), წარმოდგენილი იუსტიციის სახლის აღმასრულებელი დირექტორის, გივი აზაურაშვილის სახით, შემდგომში ერთობლივად წოდებულნი როგორც მხარეები, ხოლო ცალ - ცალკე როგორც - მხარე,
საჯარო  სივრცე C ჰეპატიტის ელიმინაციისათვის   პროექტთან ( შემდგომში- პროექტი) დაკავშირებით, ვთანხმდებით ურთიერთთანამშრომლობაზე,  წინამდებარე მემორანდუმის ფარგლებში გამომდინარე იქიდან, რომ:

· საქართველო მიეკუთვნება ქვეყნების რიცხვს, სადაც C ჰეპატიტის ვირუსის გავრცელების  მაჩვენებელი ძლიან მაღალია;
· ქვეყანაში C ჰეპატიტის ვირუსით გამოწვეული ავადობის და სიკვდილიანობის შემცირება, ასევე ახალი შემთხვევების აღმოცენების პრევენცია (C ჰეპატიტის ელიმინაციის პროგრამა) ქვეყნის და მთავრობის წინაშე მდგარი უდიდესი გამოწვევაა. C ჰეპატიტის ელიმინაციის პროგრამის წარმატებით განხორციელება დიდ წილად დამოკიდებულია მოსახლეობის ფართო მასების სკრინინგის განხორციელებაზე;
· უახლოეს 3-4 წელიწადში საჭიროა მოსახლეობის სრული დასკრინინგება, რაც საშუალოდ 3 მილიონ ადამიანს შეადგენს;
· იუსტიციის სახლებში სკრინინგი იქნება ერთ-ერთი საუკეთესო საშუალება ინფექციის დასამარცხებლად, ვინაიდან თვის განმავლობაში ვიზიტორთა საშუალო რაოდენობა  450 000 ადამიანს შეადგენს;
· პროექტის მიზანია სხვადასხვა ინსტიტუციების გააქტიურება, რომ ქვეყნის და მთავრობის წინაშე მდგარი უდიდესი გამოწვევა წარმატებით განხორციელდეს;
· იუსტიციის სახლის საჯარო სივრცეში პროექტის წარმატებით განხორციელება შესაძლებელია იუსტიციის  სახლისა და   ცენტრის ურთიერთთანამშრომლობით.
მუხლი 1. მემორანდუმის საგანი
1.1. წინამდებარე  მემორანდუმის  ფარგლებში,  იუსტიციის სახლი, პროექტის მიზნებიდან გამომდინარე უზრუნველყოფს მემორანდუმის დანართი №1-ით გათვალისწინებულ მის ფილიალებში სპეციალური სკრინინგ კუთხეების განთავსებას და ცენტრის თანამშრომელთა დაშვებას იუსტიციის სახლის თანამშრომელთა და  მომხმარებელთა სკრინინგის განსახორციელებლად.
1.2. ამ მემორანდუმის გაფორმების მიზანია, მხარეთა შორის, მემორანდუმით მოქმედების პერიოდში წარმოშობილი  ურთიერთობების   მოწესრიგება.

მუხლი 2. სკრინინგის განხორციელების ვადა
მემორანდუმის ფარგლებში, იუსტიციის სახლის ფილიალების საჯარო სივრცეებში,  იუსტიციის სახლის თანამშრომელთა და  მომხმარებელთა სკრინინგის პროექტი განხორციელდება  --------.

მუხლი 3. მხარეთა უფლება-მოვალეობანი
3.1. მხარეები მემორანდუმით ნაკისრ ვალდებულებას ასრულებენ კეთილსინდისიერების, მხარეთა ურთიერთთანამშრომლობისა და გულისხმიერების პრინციპზე დაყრდნობით.   მხარეები მათზე დაკისრებულ ვალდებულებებს ასრულებენ ჯეროვნად და კეთილსინდისიერად.
3.2. ცენტრი ვალდებულია:
3.2.1.  უზრუნველყოს პროექტის  ფინანსური და ტექნიკური მხარდაჭერა;
3.2.2.  სკრინინგ კუთხის დიზაინი და  მომსახურე პერსონალის უნიფორმის დიზაინი შეათანხმოს იუსტიციის სახლთან;
3.2.3. იუსტიციის სახლის ფილიალებში მოაწყოს მემორანდუმის დანართი N1-ით გათვალისწინებული რაოდენობის სკრინინგ კუთხეები;
3.2.4. სამუშაოების წარმოების პროცესში დაემორჩილოს იუსტიციის  სახლის როგორც ზეპირ, ასევე წერილობით მითითებებს  და  დაიცვას   მისი ინტერესები;
3.2.5. კუთხეების მოწყობის სამუშაოები აწარმოოს საქართველოში მოქმედი ნორმატიულ-ტექნიკური დოკუმენტაციისა და უსაფრთხოების ნორმების მკაცრი დაცვით;	Comment by Lali Ebanoidze: რომელი ნორმების დაცვა იგულისხმება? სამშენებლო? 

სანიტარულ-ჰიგიენური და ასევე რამდენადაც ვიცი, ლაბორატორიული ცენტრების მოწყობისთვის დადგენილია  გარკვეული ნორმები. ამ შემთხვევაზე ვრცელდება თუ არა ზუსტად არ ვიცი. თუ არ ვრცელდება, ამოვიღოთ.
3.2.6. წინასწარ შეათანხმოს იუსტიციის სახლთან სამუშაოების წარმოებისა და ამ მემორანდუმთან პირდაპირ ან ირიბად დაკავშირებული ყველა საკითხი. მათ შორის მესამე  პირებთან კომუნიკაციასთან დაკავშირებული საკითხები. იუსტიციის სახლი უფლებამოსილია მოითხოვოს  კორექტივების შეტანა;	Comment by Lali Ebanoidze: ამ კონტექსტში ვინ მესამე პირებთან ურთიერთობის საკითხია შესათანხმებელი? 

ნებისმიერ  მესამე  პირთან, მაგალითად მასმედიასთან
3.2.7. საკუთარი ხარჯით უზრუნველყოს, სამუშაოების წარმოების პროცესში, მისი მიზეზით (მათ შორის გაუფრთხილებლობით), იუსტიციის  სახლისათვის ან/და მესამე პირისთვის მიყენებული ზიანის სრული ანაზღაურება საკუთარი ხარჯით;	Comment by Lali Ebanoidze: ვინ მესამე პირებს უნდა ავუნაზღაუროით სრული ზიანი? ან არის ეს მემორანდუმოის სფერო? 

იუსტიციის სახლის შენობაში განთავსებული არიან სხვადასხვა ორგანიზაციები. თუნდაც  მათთვის. 
3.2.8. პროექტის განხორციელების პროცესში, პატივისცემით მოეპყროს იუსტიციის სახლის მომხმარებლებსა და თანამშრომლებს, მათთან ურთიერთობაში გამოვიდეს საკუთარი სახელით.	Comment by Lali Ebanoidze: იუსტიციის სახლიც ალბათ ცენტრის თანამშრომლებს უნდა მოეპყროს პატივისცემით, ამიტომ, ეს ფრაზები ზოგადად მხარეთ ზოგადი ურთიერთპატივისცემის საგანი ხომ არ არის და არა მხოლოდ ერთი მხარის?

არანაირი წინააღმდეგობა არ არსებობს, ჩავწეროთ ზოგადად
3.2.9. დაიცვას სკრინინგის შედეგების კონფინდენციალობა.
3.3.  ცენტრს უფლება უფლება აქვს:
3.3.1. მოსთხოვოს იუსტიციის  სახლს ხელი შეუწყოს  მემორანდუმით  გათვალისწინებული სამუშაოების წარმოების  პროცესში;
3.3.2. მოითხოვოს   იუსტიციის  სახლისაგან  მემორანდუმის  სხვა   პირობების  დაცვა.
3.4. იუსტიციის  სახლი ვალდებულია:
3.4.1. მემორანდუმით  გათვალისწინებული სამუშაოების წარმოების პერიოდში, ხელი შეუწყოს ცენტრს დაგეგმილი სამუშაოების განხორციელებაში;
3.4.2. ცენტრის თანამშრომლები დაუშვას იუსტიციის სახლის ფილიალებში;
3.4.3. უზრუნველყოს პროექტის ფარგლებში განხორციელებული აქტივობების ხელშეწყობა და კოორდინირება.
3.5. იუსტიციის  სახლს უფლება აქვს:
3.5.1. განახორციელოს კონტროლი ცენტრის მიერ მემორანდუმით  ნაკისრი ვალდებულებების შესრულებაზე;	Comment by Lali Ebanoidze: რისი კონტროლი უნდა განახორციელოს იუსტიციის სახლმა? 

იმის, თუ როგორ სრულდება თქვენ მიერ შეთანხმებით ნაკისრი ვალდებულებები
3.5.2.  გონივრულ  ვადაში  აცნობოს  ცენტრს სკრინინგ ცენტრის  მოწყობისა   და  შემდგომში   მისი ფუნქციონირებისას აღმოჩენილი რაიმე ხარვეზის შესახებ და მოსთხოვოს მას გამოვლენილი ხარვეზების ან სხვა შეუსაბამობების აღმოფხვრა.	Comment by Lali Ebanoidze: ცენტრს არ აქვს იგივე უფლება? ან სხვა რაიმე უფლება?

შეგიძლიათ დაამატოთ თქვენი უფლებები 3.3 პუნქტში
     
მუხლი 4. მხარეთა პასუხისმგებლობა 
4.1. მხარეების მიერ   მემორანდუმით  ნაკისრი ვალდებულებების  შეუსრულებლობა   გამოიწვევს პასუხისმგებლობას  საქართველოს  კანონმდებლობის  შესაბამისად.	Comment by Lali Ebanoidze: მემორანდუმის საფუძველზე რა პასუხისმგებლობა დაგვეკისრება? ეს ხელშეკრულებაა?

4.2. თითოეულ მხარეს უფლება  აქვს   მოსთხოვოს   მეორე  მხარეს მემორანდუმის   პირობების შეუსრულებლობით ან არაჯეროვანი შესრულებით გამოწვეული ზიანის ანაზღაურება.

მუხლი 5. კომუნიკაციის პირობები
5.1 მემორანდუმის ფარგლებში მხარეთა შორის ინფორმაციის გაცვლა ხდება იურიდიულ მისამართზე წერილობითი შეტყობინების ან/და მემორანდუმის 5.2 მუხლით განსაზღვრული ერთ-ერთი ელექტრონული ფოსტის საშუალებით;
4.2 ცენტრის ელექტრონული ფოსტის მისამართია: -----------, ხოლო იუსტიციის სახლის: info@psh.gov.ge.  

მუხლი 6. მემორანდუმში ცვლილებების შეტანა და შეწყვეტა
6.1. წინამდებარე მემორანდუმში ნებისმიერი ცვლილება, შესწორება და დამატება იურიდიულ ძალას იძენს მხოლოდ მხარეთა მიერ მისი წერილობითი ფორმით შეთანხმებისა და ხელმოწერის მომენტიდან;
6.2. წინამდებარე  მემორანდუმის პირობების შეცვლა დაუშვებელია, თუ ცვლილებების შედეგად უარესდება მემორანდუმის პირობები  რომელიმე მხარისათვის;
6.3. მემორანდუმი შეიძლება შეწყდეს მხარეთა ერთობლივი წერილობითი შეთანხმებით. ასევე  საქართველოს  კანონმდებლობით გათვალისწინებულ სხვა შემთხვევებში;
6.4. მხარეები  უფლებამოსილნი არიან ცალმხრივად განახორციელონ მემორანდუმის შეწყვეტა, მეორე მხარისათვის ერთი თვით ადრე წერილობითი შეტყობინების გაგზავნის საფუძველზე. 

მუხლი 7. სხვა  პირობები	Comment by Lali Ebanoidze: ????????


7.1.  საკითხები, რომლებიც არ არის  გათვალისწინებული ამ მემორანდუმით, რეგულირდება საქართველოს  კანონმდებლობის  შესაბამისად.
7.2. მესამე  პირებთან ურთიერთობაში მხარეები მოქმედებენ საკუთარი სახელით, ხარჯებითა  და რისკით.

მუხლი 8. მემორანდუმის ძალაში შესვლა და მოქმედების ვადა
8.1 მემორანდუმით გათვალისწინებული შეთანხმება ძალაშია მხარეთა მიერ მისი ხელმოწერის მომენტიდან და მოქმედებს  ---------------     ჩათვლით;
8.2 წინამდებარე მემორანდუმი შედგენილია თანაბარი იურიდიული ძალის მქონე 2 (ორ) ეგზემპლარად,  რომელთაგან ერთი ეგზემპლარი ბარდება  თითოეულ მხარეს. 

მხარეთა რეკვიზიტები:

	
	სსიპ - იუსტიციის სახლი

